
Јануари 2012 година

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ


Законот за катастар на недвижности ("Службен весник на Република Македонија" бр.40/2008 и бр.158/2010, 17/2011 и 51/2011) е донесен во март 2008 година, а почна да се применува од 4 април 2008 година. 


Со влегувањето во сила на Законот беше извршена институционална преобразба на Државниот завод за геодетски работи во Агенција за катастар на недвижности. Имено, согласно одредбите од член 200 од наведениот закон, со именувањето на членовите на Управниот Одбор, Државниот завод за геодетски работи продолжи да работи како Агенција за катастар на недвижности, како негов правен следбеник.

        Согласно одредбите од член 9 од наведениот закон органи на Агенцијата се Управен одбор и директор, а согласно член 15 став (1) алинеја 1 директорот ја претставува и ја застапува Агенцијата.

       Ваквата законска одредба според која директорот ја застапува Агенцијата  доведе до правни пречки за понатамошно застапување на Агенцијата од страна на Државното правобранителство во постапките пред надлежните судови, со оглед на фактот што согласно член 5 од Законот за Државното правобранителство,  Државниот правобранител и државните правобранители ги штитат имотните права и интереси на Република Македонија и на државните органи основани со закон пред судовите и другите органи во земјата и странство. Со оглед на искуството во застапувањето пред надлежните судови од страна на Државното правобранителство, како и заштедите во финансиски средства се оцени за поцелисходно Државното правобранителство да продолжи да ја застапува Агенцијата пред надлежните судови заради што, со овој закон се предлага да се уреди надлежност на Државното правобранителство на Република Македонија да ја застапува Агенцијата во постапките пред надлежните судови.

Со Предлогот на закон за изменување и дополнување на Законот за катастар на недвижности се пристапи кон доуредување, односно изменување и дополнување и на други одредби и тоа:

- одредби со кои се предлага Агенцијата за катастар на недвижности покрај остварувањето на меѓународна соработка со органи или институции на други земји од областа на геодезијата, правото, катастарот на недвижности и за информатички работи во функција на унапредување и технички развој на Геодетско-катастарскиот информационен систем, да врши консултантски услуги и спроведува обуки во земјата и во странство, за работи од областа на востановувањето и одржувањето на катастарот на недвижностите и за геодетски и информатички работи заради формирање, управување, унапредување и технички развој на Геодетско-катастарскиот информационен систем,

- одредби со кои се овозможува ГКИС да се води во електронска и/или во писмена форма, 

           - одредби со кои се предлага можност Агенцијата да врши дистрибуција на податоците од ГКИС како јавни исправи и преку други државни органи, јавни служби и други правни лица,
- одредби со кои се регулираат условите за стекнување, продолжување и одземање на овластувањето за овластен геодет,

- одредби со кои предлага како податоци за носителите на правата на недвижностите во имотниот лист да бидат содржани и податоците за ЕМБГ/ЕМБС како и адресните податоци, со што се врши усогласување со Законот за заштита на личните податоци и Директивата на Европската Унија број 45/96,
- одредби со кои се предлага запишување на разликите на површини поголеми од дозволените на начин поинаков од досега уредениот,

- одредби со кои се уредува отстранување на грешки во услови кога не се настанати промени на недвижностите,
- одредби со кои се доразработува начинот на дигитализација на катастарските планови,
- одредби со кои се разработува главата за надзор на работата на трговците поединци овластени геодети и трговските друштва за геодетски работи,

- одредби со кои се предвидува постапка на порамнување пред поведување на прекршочна постапка, 
-одредби со кои се предвидува и разработува прекршочната постапка пред Прекршочната комисија во Агенцијата за катастар на недвижности и 
- одредби со кои се врши допрецизирање и на други одредби од Законот.
 

II. ЦЕЛИ НАЧЕЛА И ОСНОВНИ РЕШЕНИЈА


Целта на предложените законски решенија е уредување надлежност на Државното правобранителство за застапување на Агенцијата во постапките пред надлежните судови и усогласување со одредбите од Законот за Државното правобранителство.


Покрај наведеното усогласување, во предложениот Закон се вградени одредби со кои се очекува да се надминат постојните слабости и недоречености во Законот. 

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА


Предлогот на закон за изменување и дополнување на Законот за катастар на недвижности не предизвикува финансиски импликации врз Буџетот на Република Македонија.
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕБЕДУВАЊЕ И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ


За спроведување на овој закон не се потребни дополнителни финансиски средства од Буџетот на Република Македонија. 

ПРЕДЛОГ

НА ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА КАТАСТАР НА НЕДВИЖНОСТИ
Член 1


Во Законот за катастар на недвижности („Службен весник на Република Македонија“ бр 40/2008, 158/2010, 17/2011 и 51/2011) во член 2 точката 4 се менува и гласи: 

          „4.„Службено лице“ е лице кое врши запишување на правата на недвижностите при востановување и одржување на катастарот на недвижностите, спроведува промени во катастарот на недвижностите, изготвува и издава податоци од Геодетско–катастарскиот информационен систем.“ 
Член 2

Насловот пред членот 5 и членот 5 се менуваат и гласат:
„Меѓународна соработка, консултантски услуги и обуки
Член 5

(1) Агенцијата за катастар на недвижности (во натамошниот текст: Агенцијата) соработува со надлежните органи или институции на други земји од областа на: геодезијата, правото, катастарот на недвижности и информатички работи со цел за унапредување и технички развој на Геодетско-катастарскиот информационен систем.
           (2) Агенцијата може да врши консултантски услуги и да спроведува обуки во земјата и во странство, за работи од областа на востановувањето и одржувањето на катастарот на недвижностите и за геодетски и информатички работи заради формирање, управување, унапредување и технички развој на Геодетско-катастарскиот информационен систем.
(3) Консултантските услуги и обуките од ставот (2) на овој член  се спроведуваат од страна на стручни лица вработени во Агенцијата, како и со ангажирање на надворешни домашни и странски физички и правни стручни лица, за што треба да склучат договор со Агенцијата. 
 (4) Приходите кои се остваруваат од консултантските услуги и обуките од став (2) на овој член се уплатуваат на посебна самофинансирачка сметка на Агенцијата и истите се користат за исплата на лицата од ставот (3) на овој член, како и за осовременување, унапредување на работата и опремување на Агенцијата и за стимулирање на работата на вработените.”
Член 3
Во членот 11, став (1) по алинејата 8 се додаваат две нови алинеи  9 и 10 кои гласат:
          „- донесува акт со кој го пропишува начинот на остварувањето на соработката, спроведувањето на консултантските услуги и обуките како и начинот на распределбата и користењето на приходите од член 5 на овој закон.
         - одлучува како второстепен орган по приговорите на помошните работници за правата, обврските и одговорностите од работен однос,“
    Член 4
 

       
Во членот 15, став (1), алинејата 1 се менува и гласи:

„-ја претставува и застапува Агенцијата пред надлежните органи, освен пред надлежните судови, пред кои ја застапува Државниот правобранител на Република Македонија,“

     
 По алинејата 9 се додаваат три нови алинии 10, 11 и 12  кои гласат:

„-предлага и го извршува актот со кој се пропишува начинот а остварувањето на соработката, спроведувањето на консултантските услуги и обуките како и начинот на распределбата и користењето на приходите од член 5 на овој закон,
-го потпишува договорот од член 5 став (3) на овој закон,
-овластува службени лица за вршење надзор,“
Член 5
     
 Во членот 17 по ставот (1) се додава нов став (2) кој гласи:

         „(2) Работата на секторите која се однесува на катастарот на недвижности за катастарските општини на подрачјето на Скопје, ја координира Центарот за катастар на недвижности Скопје.“ 
Член 6
Во насловот пред членот 19 зборовите: „и ревизија “ се бришат.

Член 7
Во членот 23 ставот (1) се менува и гласи:


„ На дражавните службеници во Агенцијата со завршено геодетско образование, како и на државните службеници кои вршат надзор на работењето над трговците поединци овластени геодети и трговските друштва за геодетски работи и контрола на востановувањето и одржувањето на катастарот на недвижностите, заради специфичната природа на работните задачи и посебностите на извршувањето на посебните должности и овластувања, основната плата и додатокот на плата за звање им се зголемува за 5%. “ 
Член 8
Во членот 29 став (4) по сврзникот: „и“ се додава зборот: „ / или“.

Член 9
Во членот 34 по ставот (3) се додаваат четири нови става (4), (5), (6) и (7) кои гласат:

„(4) Податоците од ГКИС може да се издаваат во писмена или во електронска форма.

            (5) Дистрибуција на податоците од ГКИС, Агенцијата може да врши и преку други државни органи, јавни служби и други правни лица.

            (6) Субјектите од став (5) од овој член податоците од ГКИС ги добиваат во електронска форма потпишана од Агенцијата, со валиден сертификат издаден од овластен издавач, а ги дистрибуираат до крајните корисници во писмена форма заверена со сопствен потпис и печат и истите се јавни исправи.
(7) Начинот на дистрибуција на податоците преку субјектите од став (5) на овој член се уредува со посебен договор кој го склучува директорот на Агенцијата со субјектите.“

Член 10
Во членот 57 по зборот: „премерот“ се додаваат зборовите: „како и начинот на менување на границите на катастарските општини во кои е востановен катастар на недвижности“.

                                             Член 11 
Вo членот 73 по ставот (5) се додава нов став (6) кој гласи:
            „(6) Трговците поединци овластени геодети и трговските друштва за геодетски работи вршат прием на странки и издаваат податоци од извршените геодетски работи во просториите на нивното седиште.“
                                             Член 12
Членот 76  се менува и гласи:
„(1) Геодетските работи од членот 73 ставови (1), (2) и (3) на овој закон може да ги врши и странско правно лице регистрирано за вршење на геодетски работи во држава членка на Европската унија, доколку ги исполнува условите од членот 75 алинеи 2, 3 и 4 на овој закон и геодетските работи ги извршува согласно законите и другите прописи на Република Мaкедонија од областа на геодетските работи и притоа ја извести Агенцијата за катастар на недвижности за намерата да врши геодетски работи во Република Македонија.
(2) Странски геодетски инженер со овластување од друга држава може да врши геодетски работи на територијата на Република  Македонија под услови на реципроцитет доколку геодетските работи ги извршува согласно законите и другите прописи на Република Мaкедонија од областа на геодетските работи и овластувањето за вршење геодетски работи го пријавил во Комората на овластени геодети( во натамошниот текст: Комората).
(3) Странски геодетски инженер од држава членка на Европската унија, може да врши геодетски работи на територијата на Република Македонија доколку геодетските работи ги извршува согласно законите и другите прописи на Република Мaкедонија од областа на геодетските работи и овластувањето за вршење геодетски работи го пријавил во Комората. “
Член 13

Во членот 78 став (1) алинејата 2 се менува и гласи:

               „- да има стекнати најмалку 300 кредити според Европскиот кредит - трансфер систем (ЕКТС) од областа на геодезијата или завршен VII/1 степен Градежен факултет-студии по геодезија, со најмалку три години работно искуство на геодетски работи.“
Член 14
           Членот 79 се менува и гласи:

„ (1) Овластувањето за овластен геодет се издава за период од пет години.

(2) Овластувањето за овластен геодет се продолжува на секои пет години.
(3) За продолжување на овластувањето за овластен геодет имателот на овластувањето шест месеци пред истекот на рокот за важење на издаденото овластување до Комората поднесува барање. Кон барањето имателот на овластувањето приложува и сертификат издаден од Комората дека во текот на петте години посетувал по 20 часа годишно континуирана едукација од областа на геодетските работи. 
 
(4) Решението на Комората со кое не се продолжува овластувањето за овластен геодет е конечно и извршно, а против истото дозволена е тужба пред Управен суд во рок од 15 дена од денот на приемот на решението.“
Член 15

По членот 79 се додава нов наслов и нов член 79-а кои гласат:
                              „ Должности на овластениот геодет
                                                      Член 79-а

Овластениот геодет е должен:
    -   геодетските работи да ги врши согласно со одредбите на овој закон и прописите донесени врз основа на него, како и согласно правилата и стандардите на геодетската струка,
    -   секој геодетски елаборат изготвен во писмена форма своерачно  да го потпишува и на него да става свој печат, а геодетскиот елаборат изготвен во електронска форма да го потпишува со валиден сертификат издаден од овластен издавач,
    -  да ги користи податоците од катастарот на недвижностите и да ги користи само за намената за која се издадени,

    - да наплаќа надоместок за извршените геодетски работи согласно овој закон и тарифникот од член 94 од овој закон,

    - да врши прием на странки и да издава податоци од извршените геодетски работи само во седиштето на трговецот поединец овластен геодет, односно трговското друштво за геодетски работи,
    - да поднесува барање за продолжување на овластувањето во рокот утврден во член 79 став (3) од овој закон,
    - да посетува континуирана едукација од областа на геодетските работи по 20 часа годишно,
    - да плаќа годишна чланарина на Комората во висина утврдена со Статутот на Комората.“
Член 16     
Членот 81 се менува и гласи:
            „(1) Овластувањето за овластен геодет се одзема, ако:

-овластениот геодет во извршувањето на геодетските работи не постапува согласно со овој закон и прописите донесени врз основа на него, како и согласно правилата и стандардите на геодетската струка,

-изготвените геодетски елаборати во писмена форма своерачно не ги потпишува и на нив не става свој печат, а геодетските елаборати изготвени во електронска форма не ги потпишува со валиден сертификат издаден од овластен издавач,

-не ги користи податоците од катастарот на недвижностите и не ги користи само за намената за која се издадени,
-наплаќа надоместок за извршените геодетски работи кој не е во согласност со овој закон и тарифникот од член 94 од Законот,

-ако му е  изречена  мерка – забрана за вршење професија, дејност или должност,

-овластениот геодет делумно ја изгуби деловната способност,
-овластениот геодет во рокот определен во членот 79 став (3) од овој закон не поднесе барање за продолжување на овластувањето за овластен геодет,
-не посетува континуирана едукација од областа на геодетските работи по 20 часа годишно,
-не плаќа годишна чланарина на Комората во висина утврдена со Статутот на Комората.
(2) Овластувањето за овластен геодет од ставот (1) на овој член го одзема Комората со решение.
 
(3) Решението од став (2) на овој член е конечно и извршно, а незадоволната странка може да поднесе тужба пред Управен суд.
(4) Одземањето на овластувањето се запишува во Именикот на овластени геодети што се води во Комората, а Комората е должна за промената во Именикот, веднаш да ја извести Агенцијата. “  
Член 17
Членот 82 се брише.
Член 18

Во членот 83 став (1) по зборовите :„алинеја 1“ се става запирка и се додаваат броевите : „2, 3, и 4“.

Член 19
Во насловот пред членот 84 зборовите: „прекршочна санкција“ се заменуваат со зборовите: „мерка–забрана за вршење професија, дејност или должност“,
Член 20
Во членот 84 броевите: „2 и 3“ се заменуваат со броевите: „5 и 6“, а зборовите : „прекршочна санкција“ се заменуваат со зборовите: „мерка-забрана за вршење професија, дејност или должност“.
Член 21
Во насловот пред членот 85 по зборовите: „овластен геодет“ се става запирка и се додаваат зборовите: „не посетување континуирана едукација од областа на геодетските работи и неплаќање годишна чланарина“.
Член 22
Во членот 85 во ставовите (1) и (2)  зборовите: „алинеја 4“ се заменува со зборовите: „алинеи 7, 8 и 9“.
Член 23
Членот 86 се менува и гласи:

„Начинот на вршење на геодетските работи за посебни намени, како и формата и содржината на геодетските елаборати за извршените геодетски работи за посебни намени, начинот на стекнување, продолжување и одземање на овластувањето за овластен геодет, формата и содржината на образецот на овластувањето за овластен геодет, како и формата и начинот на водење на Именикот на овластени геодети и Регистарот на печати на овластени геодети го пропишува Управниот одбор на Агенцијата.“
Член 24
По членот 89 се додава нов наслов и нов член 89-а кои гласат:

„Издавање и одземање печат на овластен геодет
Член 89-а

(1) На овластениот геодет вработен кај трговец поединец овластен геодет или во трговско друштво за геодетски работи, Управниот одбор на Комората му издава печат на овластен геодет. 

(2) За издадените печати од став (1) на овој член Управниот одбор на Комората води Регистар на печати на овластени геодети.

(3) Во случај на одземање на овластувањето од член 81 на овој закон, Управниот одбор на Комората го одзема печатот на овластениот геодет.
 (4) Одземањето на печатот се запишува во Регистарот од став (2) на овој член, а Комората е должна веднаш да ја извести Агенцијата за промената.“
Член 25

Во членот 91 ставот (3) се менува и гласи:

„Секој геодетски елаборат изготвен во писмена форма треба да биде своерачно потпишан од овластениот геодет, да содржи печат од овластениот геодет и да биде заверен од трговецот поединец овластен геодет или трговското друштво за геодетски работи. Геодетскиот елаборат изготвен во електронска форма се потпишува од овластениот геодет со валиден сертификат издаден од овластен издавач.“ 
Член 26
Во членот 96 по ставот (1) се додава нов став (2) кој гласи:

„(2) Овластените геодети од ставот (1) на овој член плаќаат годишна чланарина на Комората во висина утврдена со Статутот на Комората.“
Ставовите 2, 3 и 4 стануваат ставови 3, 4 и 5.
Член 27
Во членот 97 во став (2) зборовите :„на постапката за потврдување на овластување на странски геодетски инженер“ се заменуваат со зборовите :„на начинот за издавање и одземање на печат на овластен геодет.“
Ставот (4) се менува и гласи: 
Ако Комората не ги отстрани недостатоците од ставот (3) алинеја 1 на овој член, јавните овластувања и се одземаат или ограничуваат најмногу до една година, со решение на директорот на Агенцијата. 
По ставот (4) се додава нов став (5) кој гласи:

„(5) Решението од став (4) на овој член е конечно и извршно, а против истото дозволена е тужба пред Управен суд во рок од 15 дена од денот на приемот на решението.“
Член 28
Во член 100 став (1) по алинејата 6 се додава нова алинеја 7 која гласи:
„-формира комисија за спроведување дисциплинска постапка за утврдување на одговорност на членовите на Комората пропишана со Статутот на Комората.“
Член 29
Во членот 101, став (2), алинејата 6 се менува и гласи:
           „-води Именик на овластени геодети и Регистар на печати на овластени геодети,“

Член 30
Во членот 109, ставот (3) се менува и гласи:

        „Збирката на исправи се чува во електронска и/или писмена форма.“
Член 31
Во членот 115 зборовите: „Државен службеник“ се заменуваат со зборовите: „службеното лице“. 
Член 32
Во членот 118 ставовите (3), (4) и (5) се бришат.

Член 33
Членот 119 се брише.

Член 34
Во членот 120 став (2) алинеја 3, по запирката се додаваат зборовите: „со нивните адресни податоци како и податоци за ЕМБГ односно ЕМБС,“.
Член 35

Во членот 122 во вториот ред по зборот:„план“ се  става точка и зборовите до крајот на реченицата се бришат.
Член 36
Членот 126 се менува и гласи:    

„Во катастарот на недвижностите се запишува правото на сопственост, подоблиците на правото на сопственост (сосопственост и заедничка сопственост), другите стварни права (право на службеност, право на залог (хипотека), право на реален товар и право на стварноправен долготраен закуп на градежно земјиште), право на лизинг, право на фидуцијарна сопственост, концесии на недвижности, закуп на земјоделско земјиште, како и други права и факти чие запишување е утврдено со закон.“
Член 37
              Во членот 136 по ставот (4) се додава нов став (5) кој гласи:


„(5) Во случај на зголемен обем на поднесени пријави од ист подносител, Агенцијата може со подносителот на пријавите да склучи договор со кој го уредува начинот на плаќањето.“
Член 38
Членот 147 се менува и гласи:     

     „Кога разликите на површините на катастарските парцели се поголеми од дозволените отстапувања утврдени во член 146 на овој закон, за катастарските парцели се преземаат податоците прибрани со премерот споредени со состојбата на катастарскиот план од катастарот на земјиште и со приложените правни основи, а податоците по однос на носителите на правото и видот на правото се преземаат од правните основи, односно од катастарот на земјиште.“
Член 39
Во членот 166 ставот (2) се брише.
Ставот (3) станува став (2).
Член 40
         
Во членот 168 по ставот (1) се додава нов став (2) кој гласи:

      
„(2) Кога пријавата за запишување на промена се поднесува во електронска форма и прилозите од став (1) на овој член се прилагаат во електронска форма, потпишани со валиден сертификат издаден од овластен издавач.“

Член 41
Во членот 173 ставот (1) се менува и гласи:

„За катастарските општини за кои е востановен катастар на недвижности врз основа на аналогни катастарски планови, Агенцијата врши дигитализација на аналогните катастарски планови. Кога при дигитализацијата ќе се утврди дека границите на некои од катастарските парцели неможе да се дигитализираат, се врши увид на фактичката состојба на катастарските парцели и податоците добиени од увидот се усогласуваат со податоците од службената евиденција и се нанесуваат на дигиталниот катастарски план. Со ставање во примена на базата на податоци од дигиталните катастарски планови, ќе се користат податоците добиени од дигиталните катастарски планови.“

Во ставот (2) се додава нова реченица која гласи: 
„Потврдата за дигитална површина се донесува по извршениот увид во службената евиденција и изготвувањето записник за утврдената фактичка состојба.“ 

Член 42

Насловот пред членот 174 се менува и гласи: 

  „Отстранување на грешки“

Член 43

Во членот 174 во ставот (1) зборот „технички “ се брише.

          Ставот (2) се менува и гласи: 

„При одржување на катастарот на недвижностите се отстрануваат и грешките кои се однесуваат на податоците за правата и за носителите на правата на недвижностите запишани при востановување и одржување на катастарот на недвижностите доколку не се извршени промени при одржување на катастарот на недвижностите, што се утврдува со увид во правниот основ за запишување.“

Член 44
  По членот 174 се додава нов наслов и нов член 174-а кои гласат:

„Архивирање во електронска форма
                                                       Член 174-а

     
Предметите оформени по барањата за издавање на податоци од ГКИС, пријавите за запишување на промени и исправка на грешки кои се доставени по електронски пат и се заведени во електронскиот деловодник, се архивираат во електронска форма.“

Член 45
Во членот 192  став (2) сврзникот „и“ на крајот од точката 6) се заменува со „точка и запирка“, а по точката 7) се додаваат две нови точки 8) и 9) кои гласат:
 „8) секој геодетски елаборат изготвен во писмена форма  своерачно е потпишан од овластениот геодет, содржи печат од овластениот геодет и е заверен од трговецот поединец овластен геодет или трговското друштво за геодетски работи,а геодетскиот елаборат изготвен во електронска форма е потпишан од овластениот геодет со валиден сертификат издаден од овластен издавач (член 91 став (3)). “ 

         9) вршат прием на странки и издаваат податоци од извршените геодетски работи само во седиштето на трговецот поединец овластен геодет, односно во седиштето на трговското друштво за геодетски работи (член 73 став (6)).“
 Член 46
По членот 192 се додаваат три нови члена 192-а, 192-б  и 192-в кои гласат:

„Член 192-а
1) Надзорот од член 192 на овој закон го вршат службени лица вработени во Агенцијата овластени од директорот на Агенцијата.

(2) Овластените службени лица од став (1) на овој член се самостојни во вршењето на надзорот и својот идентитет и овластувања ги докажуваат со легитимација.

 
(3) Во постапката на надзорот се применуваат одредбите од Законот за општа управна постапка доколку со овој закон не е поинаку уредено.  
Член 192-б
(1) Трговците поединци овластени геодети и трговските друштва за геодетски работи се должни на овластеното службено лице да му овозможат непречено вршење на надзорот, да му обезбедат услови неопходни за работа и утврдување на фактичката состојба и да ги стават на увид исправите и податоците кои се потребни за вршење на надзорот.

(2) За извршениот надзор овластеното службено лице составува записник  во кој се констатираат забелешките, изјавите и другите релевантни факти и околности со приказ на утврдената фактичка состојба. 
(3) Доколку при вршењето на надзорот се утврди неправилност во примената на член 73 став (5), член 88 став (2) алинеја 4 и член 89 став (2) по однос на просториите за работа и на член 95 од Законот, во записникот се утврдува сторената неправилност, овластеното службено лице поведува постапка за порамнување, односно прекршочна постапка со укажување за отстранување на неправилноста во рок од пет работни дена. 
(4) Примерок од записникот од извршениот надзор овластеното службено лице му доставува на трговецот поединец овластен геодет и трговското друштво за геодетски работи на денот на вршењето на надзорот.

  Член 192-в

(1) Доколку по истекот на рокот предвиден во член 192-б став (3)  на овој закон, се утврди дека се отстранети неправилностите се носи заклучок со кој се запира постапката, а доколку се утврди дека не се отстранети утврдените неправилности, се носи решение за одземање на  лиценцата.
(2) Во случајот од став (1) на овој член, како и кога при спроведување на надзорот ќе се утврди дека трговецот поединец овластен геодет и трговското друштво за геодетски работи не постапува во согласност со член 73 став (6),член 91 став (3), член 93 и член 94 став (1) од  Законот, службеното лице поведува постапка за порамнување, односно прекршочна постапка.

(3) Лиценцата за вршење геодетски работи се одзема со решение ако трговецот поединец овластен геодет и трговското друштво за геодетски работи :
           - сторил повреда на одредбата од член 25 на Законот во врска со конфликт на интереси, 
- не ги исполнува условите од член 75 по однос на претежната дејност за вршење на геодетските работи, 
- сторил неправилност по однос на обврската за осигурување од одговорност за штета од член 87 на Законот,  
 - не ги исполнува условите од член 88 став (2) алинеја 2 и член 89 став (2) на Законот по однос на вработените,
- сторил неправилност од член 90 од Законот,
-  не постапува согласно член 192-б став (1) на овој закон и 
- доколку за повредите од член 192-б став (3) на овој закон и за повредите од став (3) на овој член еднаш му била изречена  глоба за сторен прекршок.  
(4)  Решението од став (1) на овој член е конечно и извршно а против истото, дозволена е тужба пред Управен суд во рок од 15 дена од денот на приемот на решението.

(5) Службеното лице поведува постапка за порамнување, односно прекршочна постапка во случаите од став (4) алинеи 1,2,3,4,5 и 6 на овој член.
(6) Доколку при спроведување на надзорот од страна на Агенцијата, се утврди непочитување на одредбите од член 81 став (1) алинеи 1, 2, 3 и 4 од овој закон и член 79-а алинеја 2, Агенцијата до Комората доставува предлог за одземање на овластувањето за овластен геодет, а Комората е должна по предлогот да постапи во рок од осум дена од денот на доставување на предлогот. “
Член 47
Членот 193 се менува и гласи:     


„(1) Врз основа на  решението од член 192-в став (1), се врши бришење на трговецот поединец овластен геодет односно трговското друштво за геодетски работи од Именикот на трговци поединци овластени геодети и трговски друштва за геодетски работи што се води при Агенцијата.

 
  (2) Трговецот поединец овластен геодет односно одговорното лице во трговското друштво за геодетски работи, по одземање на лиценцата за вршење на геодетски работи не може во рок од пет години да се регистрира како трговец поединец овластен геодет односно да основа трговско друштво за геодетски работи.“

Член 48
По членот 193 се додава нов член 193-а кој гласи:
„Член 193-а


Начинот на спроведување на надзорот на работата на трговците поединци овластени геодети и трговските друштва за геодетски работи, како и формата и содржината на легитимацијата на службеното лице го пропишува Управниот одбор на Агенцијата.“

Член 49
    
Членот 194 се брише.

Член 50
По членот 195 се додава нов член 195-а кој гласи:

„Член 195-а
Глоба во износ од 1500 до 3000 евра во денарска противвредност ќе му се изрече на овластениот геодет вработен кај трговец-поединец овластен геодет и во трговско друштво за геодетски работи ако овластениот геодет:
-геодетските работи не ги врши согласно со одредбите на овој закон и прописите донесени врз основа на него како и согласно правилата и стандардите на геодетската струка (член 79-а алинеја 1),
- секој геодетски елаборат изготвен во писмена форма своерачно не го потпишува и на него не става свој печат, а геодетскиот елаборат изготвен во електронска форма не го потпишува со валиден сертификат издаден од овластен издавач (член 79-а алинеја 2),

          -  не ги користи податоците од катастарот на недвижностите и  не ги користи само за намената за која се издадени (член 79-а алинеја 3),
          - не наплаќа надоместок за извршените геодетски работи согласно овој закон и тарифникот од член 94 од Законот (член 79-а алинеја 4),
        - врши прием на странки и издава податоци од извршените геодетски работи надвор од седиштето на трговецот поединец овластен геодет, трговското друштво за геодетски работи односно надвор од седиштето на основаните подружници ( член 79-а алинеја 5), “
Член 51

Членот 196 се менува и гласи:
„ (1) Глоба во износ од 2000 до 4000 евра во денарска противвредност ќе му се изрече  на трговското друштво за геодетски работи ако :

1) во називот го содржи зборот „катастар“ (член 73 став (5)),

2) не ги исполнува условите предвидени со овој закон по однос на просториите и опремата потребни за извршување на геодетските работи (член 88 став (2) алинеја 4 и член 89 став (2)),
3) барањата на странките за вршење на геодетските работи не ги заведува во деловодната книга и податоците за заведените барања не ги доставува до Агенцијата  (член 95). 
 (2) Глоба во износ од 750 до 1500 евра во денарска противвредност ќе му се изрече  на одговорното лице во трговското друштво за геодетски работи за прекршокот од ставот (1) на овој член.
 (3) Глоба во износ од 500 до 1000 евра во денарска противвредност ќе му се изрече  на овластениот геодет регистриран како трговец поединец за прекршокот од ставот (1) на овој член. “
Член 52

По членот 196 се додаваат три нови члена 196-а. 196-б и 196-в кои гласат:
„Член 196-а
(1) Глоба во износ од 4000 до 8000 евра во денарска противвредност ќе му се изрече за прекршок на трговското друштво за геодетски работи ако:

1) не овозможи непречено вршење на надзорот на овластеното службено лице или не обезбеди услови неопходни за работа и утврдување на фактичката состојба и не ги стави на увид исправите и податоците кои се потребни за вршење на надзорот (член 192-б, став 1);

 2)  не ги отстрани утврдените неправилности во рок од пет работни дена  (член 192-б став (3) на овој закон);  


 3) не е регистрирано со претежна дејност за вршење на геодетски работи (член 75);
           4) геодетските работи не ги врши согласно одредбите од овој закон и прописите донесени врз основа на него како и согласно правилата и стандардите на геодетската струка (член 90);
5) не е осигурано од одговорност за штета која би можело да им ја причина на трети лица при вршењето на геодетските работи и уредно не го продолжува осигурувањето од одговорност (член 87);
6) при вршењето на геодетските работи не ги користи податоците од катастарот на недвижностите и не ги користи исклучиво за намената за која се издадени (член 93);

7) за извршените геодетски работи наплаќа надоместок кој не е во согласност со член 94 од овој закон;
8) не ги исполнува условите предвидени со овој закон по однос на вработените (член 88 став (2) алинеја 2 и член 89 став (2));
9) вработен во Агенцијата врши дејност како сопственик или партнер во трговското друштво за геодетски работи или пак геодетските работи кај трговското друштво за геодетски работи ги извршуваат лица вработени во Агенцијата (член 25);
10) врши прием на странки и издава податоци од извршените геодетски работи надвор од просториите на неговото седиште, односно надвор од седиштето на основаните подружници;
11) изготвува геодетски елаборати без претходно извршен премер и увид на недвижностите на лице место.
(2) Глоба во износ од 2500 до 5000 евра во денарска противвредност ќе му се изрече  на одговорното лице во трговското друштво за геодетски работи за прекршокот од ставот (1) на овој член.

(3) Глоба во износ од 1500 до 3000 евра во денарска противвредност ќе му се изрече  на овластениот геодет регистриран како трговец поединец за прекршок од ставот (1) на овој член. “
Член 196-б
(1) За прекршоците утврдени во овој закон, прекршочна постапка води и прекршочни санкции изрекува Агенцијата (во натамошниот текст: Прекршочен орган). 

(2) Прекршочата постапка од ставот (1) на овој член пред Прекршочен орган ја води Комисија за одлучување по прекршок (во натамошниот текст: Прекршочна комисија) формирана од страна на директорот на Агенцијата.

(3) Прекршочната комисија е составена од претстедател и два члена. Претседателот е дипломиран правник со положен правосуден испит и работно искуство од 5 години во својата област, а членовите се со високо образование и работно искуство од 5 години во својата област од кои еден дипломиран правник, а другиот дипломиран геодетски инженер.

(4) Прекршочната комисија се избира на секои три години.

(5) Покрај членовите на Прекршочната комисија, директорот на Агенцијата определува и секретар кој врши административни работи за комисијата и заменик претседател и заменици членови кои по исклучок учествуваат во работата на комисијата во случај на отсуство на некој од членовите на комисијата.

(6) Прекршочната комисија донесува Деловник за својата работа и води единствена евиденција за прекшоците, изречените санкции и донесените одлуки.

(7) Членовите на Прекршочната комисија имаат право на награда за својата работа во Прекршочната комисија што ја определува Управниот одбор на Агенцијата која треба да биде разумна соодветна на значењето, обемот на работа на членовите и сложеноста на прекршоците.
(8) Прекршочната комисија работи во совет, а одлучува со мнозинство гласови од вкупниот број на членови.
(9) Претседателот и членовите на прекршочната комисија се самостојни и независни  во работата на прекршочната комисија и одлучувааат врз основа на своето стручно знаење и самостојно убедување.
(10)Прекршочната комисија има право да изведува докази и собира податоци кои се неопходни за утврдување на прекршокот како и да врши други работи и превзема дејствија утврдени со овој закон, законот за прекршоците или со друг закон. 
(11)Решението на прекршочата комисија со кое се изрекува прекршочна санкција е конечно и извршно, а против истото може да се поднесе тужба пред Управен суд .  
Член 196-в
          (1) Кога овластеното службено лице при Агенцијата ќе утврди дека е сторен прекршок предвиден со овој закон ќе поднесе барање за поведување прекршочна постапка пред Прекршочната комисија. 


(2) Пред поднесување на барање за поведување на прекршочна постапка овластеното службено лице е должно на сторителот на прекршокот да му предложи  постапка за порамнување.
(3) Кога сторителот на прекршокот е согласен за поведување на постапка за порамнување овластеното службено лице составува записник во кој се забележуваат битните елементи на прекршокот, времето, местото и начинот на сторување на прекршокот, описот на дејството на прекршокот и лицата затекнати на самото место.

(4) Доколку сторителот го признае прекршокот овластеното службено лице при Агенцијата ќе му издаде платен налог заради наплата на глобата предвидена за прекршокот. Со потписот на платниот налог се смета дека сторителот на прекршокот се согласува да ја плати предвидената глоба. 


(5) Сторителот на прекршоците е должен да ја плати глобата во рок од осум дена од денот на приемот на платниот налог на сметка на Агенцијата. Сторителот ќе плати само половина од изречената глоба доколку плаќањето го изврши во рокот од осум дена.


(6) Ако сторителот на прекршокот не ја плати глобата во рокот определен во ставот (5) на овој член овластеното службено лице при Агенцијата ќе поднесе барање за поведување на прекршочна постапка пред надлежната Прекршочна комисија.“
Член 53
(1) Податоците преземени од интабулационите книги од надлежните судови и обработени во електронска форма, Агенцијата ги внесува во ГКИС во рок од шест месеци од денот на влегувањето во сила на овој закон и истите ги објавува на ВЕБ страната на Агенцијата.

(2) По истекот на рокот од став (1) на овој член, податоците од интабулационите книги од кои неможе да се идентификуваат недвижностите или носителите на правата на недвижностите за кои се однесуваат, или недвижностите за кои се однесуваат се со незапишани права, Агенцијата ги објавува во „Службен Весник на Република Македонија“ и на ВЕБ страната на Агенцијата.
(3) Заинтересираните субјекти во рок од пет години од објавувањето на податоците од став (2) на овој член можат да поднесат пријава за запишување на правата на  недвижностите и за запишување на податоците од интабулационите книги во катастарот на недвижностите, кон која ќе достават правен основ за запишување на недвижностите и на податоците кои произлегуваат од интабулационите книги, геодетски елаборат и изјава за идентификација изготвени од трговец поединец овластен геодет или трговско друштво за геодетски работи.
(4) По објавувањето на податоците од став (2) на овој член, Агенцијата  нема  да ги издава податоците од интабулационите книги и да ги брише хипотеките запишани во нив.
Член 54
Запишувањата извршени согласно член 147 од Законот за катастар на недвижности („Службен весник на Република Македонија“ бр.40/2008, бр.158/2010, 17/2011 и 51/2011), се усогласуваат во одржување на катастарот на недвижности по пријава на странка или по службена должност согласно член 42 од овој закон.
 Член 55
(1) Геодетските стручни лица распоредени на работни места во Агенцијата за кои не ги исполнуваат условите пропишани со Законот за државни службеници, ги задржуваат работните места со обврска во рок од три години од влегувањето во сила на овој закон да го дооформат образованието, односно да се стекнат со 300 кредити според  ЕКТС од областа не геодетските науки. 
(2) Лицата од став (1) на овој член кои во определениот рок нема да го дооформат образованито, ќе бидат распоредени согласно актот за систематизација на работните места на Агенцијата на работни места во Агенцијата за кои ги исполнуваат условите пропишани со Законот за државни службеници.
Член 56
      
 Подзаконските акти пропишани со овој закон ќе се донесат во рок од шест месеци од денот на влегување во сила на Законот.

Член 57
       
 Се овластува Законодавно-правната комисија на Собранието на Република Македонија во рок од 30 дена од објавувањето на овој закон да утврди пречистен текст на Законот за катастар на недвижности.
Член 58
       
(1) Овој закон влегува во сила осмиот ден од денот на објавувањето во „Службен весник на Република Македонија“.

(2) Одредбите од член 16 став (1) и став (3) на овој закон ќе се применуваат од денот на приемот на Република Македонија во Европската унија.
ОБРАЗЛОЖЕНИЕ

I. Објаснување на содржината на одредбите од предлогот на Законот

Предлог Законот за изменување и дополнување на законот за катастар на недвижности содржи 58 члена.

Со членот 1 сe предлага измена во член 2 точка 4 со која се дефинира дека „службено лице“ е лице кое врши запишување на правата на недвижностите при востановување и одржување на катастарот на недвижностите, спроведува промени во катастарот на недвижностите и изготвува и издава податоци од Геодетско–катастарскиот информационен систем без да се нагласува дека станува збор за овластено лице, од причина што овластувањата за овие лица за извршување на наведените работи произлегуваат од Законот. 
Со членот 2 се дефинира меѓународната соработка, консултантските услуги и обуките. Со оваа измена се овозможува Агенцијата да врши консултантски услуги и обуки во земјата и странство за работи од областа на геодезијата, правото, катастарот на недвижности, информатичките работи заради формирање, управување, унапредување и технички развој на ГКИС.

Со членот 3 се врши измена на член 11 став (1) по алинејата 8 се предлагаат две нови алинеи со кои се уредува надлежноста на Управниот одбор на Агенцијата да донесува акт со кој го пропишува начинот на остварувањето на соработката, спроведувањето на консултантските услуги и обуките како и начинот на распределбата и користењето на приходите од член 5 на овој закон, како и надлежност да одлучува како второстепен орган по приговорите на помошните работници за правата, обврските и одговорностите од работен однос.

Со членот 4 во член 15 од Законот се дефинира претставувањето и застапувањето на Агенцијата пред надлежните органи од страна на директорот на Агенцијата и се предлага пред надлежните судови Агенцијата да ја застапува Државниот Правобранител на Република Македонија. Воедно со овој член се уредува надлежност на директорот, меѓу другото, да  предлага и да го извршува актот со кој се пропишува начинот на остварувањето на соработката, спроведувањето на консултантските услуги и обуките како и начинот на распределбата и користењето на приходите од член 5 од  Законот, да ги потпишува договорите од член 5 став (3) на овој закон и да овластува службени лица за вршење надзор.  
Со членот 5 се предлага во членот 17 да се додаде нов став со кој се уредува дека работата на секторите која се однесува на  катастарот на недвижности за катастарските општини на подрачјето на Скопје ја координира Центарот за катастар на недвижности Скопје.
Со членот 6 во насловот пред членот 19 од Законот за катастар на недвижности зборовите „и ревизија“ се бришат.    


Со членот 7 се предлага измена на ставот (1) во членот 23 од Законот на начин што се уредува, на државните службеници со завршено геодетско образование како и на државните службеници кои вршат надзор над трговците поединци овластени геодети и трговските друштва за геодетски работи и контрола над востановувањето и одржувањето на катастарот на недвижностите, заради специфичната природа на работните задачи и посебностите на извршувањето на посебните должности и овластувања, основната плата и додатокот на плата за звање да им се зголеми за 5%.

Со членот 8 се предлага дополнување во членот 29 став (4) со кое се уредува ГКИС да се води во електронска и/или во писмена форма. Имено,со оглед на фактот што во Агенцијата се создадени технички услови за водење на дел од податоците од ГКИС само во електронска форма, нема потреба од истовремено водење на овие податоци и во писмена форма. За податоците од ГКИС за кои не се создадени техничи услови за нивно водење во електронска форма, се предлага истите да се водат во писмена форма.

Со членот 9 се предлага во членот 34 додавање на четири нови става со кои се овозможува податоците од ГКИС да се издаваат во писмена или во електронска форма, се уредува можност дистрибуцијата на  податоците од ГКИС како јавни исправи Агенцијата да ја врши и преку други државни органи, јавни служби и други правни лица, а начинот на дистрибуцијата да го уреди со посебен договор.

Со членот 10 се предлага Управниот одбор да донесе подзаконски акт со кој ќе го пропише начинот на менување границите на катастарските општини со востановен катастар на недвижности.

Со членот 11 се предлага во членот 73 да се додаде нов став (6) со кој се уредува обврска трговците поединци овластени геодети и трговските друштва за геодетски работи да вршат прием на странки и да издаваат податоци од извршените геодетски работи во просториите на нивното седиште.

Со членот 12 се предлага да се смени членот 76  и во истиот се пропишуваат условите под кои геодетските работи може да ги вршат странски правни лица регистрирани за вршење геодетски работи во држава членка на Европската унија и странски геодетски инженери со овластување од друга држава/од држава членка на Европската унија.
Со членот 13 во членот 78 став (1) се предлага измена на  алинејата 2  со која се уредува како услов за стекнување на овластување за овластен геодет лицето да има стекнати 300 кредити според Европскиот кредит-трансфер систем (ЕКТС) од областа на геодезијата или VII/1 степен Градежен факултет-студии по геодезија, со најмалку три години работно искуство на геодетски работи, на кој начин се врши  усогласување со Законот за високо образование и се создаваат правни претпоставки за зголемување на стручноста при извршувањето на теренските геодетски работи како пренесени јавни овластувања. 

Со членот 14 се менува членот 79 и се предлага намалување на периодот на важноста на овластувањата за овластен геодет од постојните десет години на пет години. Истовремено се прецизира дека едукација треба да посетуваат сите овластени геодети најмалку 20 часа годишно. Воедно се уредува дека решението на Комората со кое не се продолжува овластувањето за овластен геодет е конечно и извршно, а против истото дозволена е тужба пред Управен суд.

Со членот 15 се предлага додавање на нов наслов и нов член 79-а со кои се пропишуваат должностите на овластениот геодет во врска со извршувањето на геодетските работи.
Со членот 16  се менува членот 81 и се уредуваат причините  зошто се одзема овластувањето за овластен геодет, се уредува исто така дека за одземањето на овластување Комората носи решение кое е конечно и извршно и се запишува во Именикот на овластени геодети. 
Со членот 17 се брише членот 82 заради усогласување со предложените измени од претходниот член. 

Со членот 18 во членот 83 став 1 се врши усогласување на броевите на алинеите со новопредложениот изменет член 81 став (1) од Законот.

Со членот 19 се предлага измена во насловот пред членот 84 на начин што зборовите ,,прекршочна санкција се заменуваат со зборовите ,, мерка-забрана за вршење професија, дејност или должност. 

Со членот 20 во членот 84 се врши усогласување на броевите на алинеите со новопредложениот изменет член 81 став (1) од Законот. 

Со членот 21 насловот пред членот 85 се дополнува со не посетување на континуирана едукација од областа на геодетските работи и неплаќање годишна чланарина како нови основи за одземање на овластување за овластен геодет.
Со членот 22 во членот 85 се врши усогласување на броевите на алинеите со новопредложениот изменет член 81 од Законот.
Со членот 23 се менува членот 86 од Законот со што се уредува надлежноста на Управниот на Агенцијата за пропишување на начинот на вршење на геодетските работи за посебни намени, како и формата и содржината на геодетските елаборати за извршените геодетски работи за посебни намени, начинот на стекнување, продолжување и одземање на овластувањето за овластен геодет, како и формата и содржината на образецот на овластувањето  и формата, содржината и начинот на запишување и водење на Именикот на овластени геодети и Регистарот на печати на овластени геодети. 
Со членот 24 се предлага додавање на нов наслов и нов член 89-а со кој се уредува надлежност на Управниот одбор на Комората за издавање и одземање на печати на овластени геодети и водење на Регистар на печати на овластени геодети.

Со членот 25 се предлага измена на членот 91 став (3) и се пропишува начинот на потпишување и заверка на геодетските елаборати изготвени во писмена и во електронска форма, а со цел спречување на можноста од злоупотреби при изготвувањето и заверката на геодетските елаборати. 

Со членот 26 во членот 96 по ставот (1) се додава нов став со кој се уредува овластените геодети да плаќаат годишна чланарина на Комората во висина која е утврдена во Статутот на Комората.

Со членот 27 се предлага во членот 97 став (2) зборовите: „на постапката за потврдување на овластување на странски геодетски инженер“ да се заменат со зборови со кои се предлага проширување на јавните овластувања на Комората за издавање и одземање на печат на овластен геодет. Во истиот член се предлага  измена на ставот (4) и се уредува надлежноста за одземање или ограничување на јавните овластувања на Комората до една година од страна на директорот на Агенцијата во случаите од став (3) алинеја 1 на овој член. Воедно се додава нов став (5) со кој се уредува дека решението за одземање или ограничување на јавните овластувања на Комората е конечно и извршно, а против истото дозволена е тужба пред Управен суд.

Со членот 28 во членот 100 став (1) се додава нова алинеја 7 со која се предлага надлежност на Собранието на Комората да формира комисија за спроведување дисциплинска постапка за утврдување на одговорност на членовите на Комората, пропишана со Статутот на Комората.

Со членот 29 во членот 101, став (2) се менува алинеја 6,  заради усогласување со членот 89 став (2) од Законот.

Со членот 30 се предлага измена на член 109 став (3) заради усогласување со член 29 став (4) од Законот.

Со членот 31 во членот 115 зборовите: „Државен службеник“ се заменуваат со зборовите: „службеното лице“ со што се врши терминолошко усогласување со член 2 точка 4. од Законот.

Со членот 32 во членот 118 се бришат ставовите (3), (4) и (5) со што се одзема надлежноста на трговците-поединци овластени геодети и трговските друштва за геодетски работи за издавање на копија од катастарски план како податок од ГКИС, што е во исклучива надлежност на Агенцијата, а притоа не се задира во нивната можност да имаат пристап до дигиталните катастарски планови по електронски пат под услови и на начин определенени со Законот.

Со членот 33 се брише членот 119 што е во согласност со бришењето на ставовите (3), (4) и (5) од членот 118.

Со членот 34 се предлага дополнување на член 120 став (2) алинеја 3 од Законот на начин што се предлага како податоци за носителите на правата на недвижностите во имотниот лист да бидат содржани и адресните податоци како и податоците за ЕМБГ/ЕМБС со што се врши усогласување со Законот за заштита на лични податоци и Директивата на Европската Унија број 45/96.
Со членот 35 во членот 122 се врши измена во содржината на копијата на катастарскиот план, на начин што во вториот ред по зборот план се става точка, а зборовите до крајот на реченицата се бришат. Наведеното од причина што несоодветноста на просторните податоци содржани во правниот основ неможе графички да се прикаже на катастарскиот план без притоа да предизика несигурност во правниот промет на недвижностите.

Со членот 36 се менува членот 126, со што се врши терминолошко усогласување на поимот фидуцијарна хипотека со поимот право на фидуцијарна сопственост, како и разграничување на концесиите на недвижности и закупот на земјоделско земјиште од другите стварни права.
           Со членот 37 во членот 136 се додава нов став со кој се уредува можност во случај на зголемен обем на поднесени пријави од ист подносител Агенцијата да склучуви договор со подносителот со кој ќе го уреди начинот на плаќање. 
Со членот 38 се менува членот 147 од Законот. Со примена на досегашниот член запишувањето на разликите на површините се покажа како практично неприменливо. Наведеното од причина што несоодветноста на просторните податоци содржани во правниот основ неможе графички да се прикаже на катастарскиот план без притоа да предизика несигурност во правниот промет на недвижностите. Од истите причини се предлага по однос на катастарската парцела  да се преземаат податоците прибрани со премерот, споредни со состајбата на катастарскиот план од катастарот на земјиште и со приложените правни основи, а податоците по однос на носителите на правото и видот на правото  да се преземаат од правните основи, односно од катастарот на земјиште.
Со членот 39 во членот 166 се брише ставот (2) од причина што со водењето на катастарот во електронска форма во рамките на ГКИС-от, постојното законско решение е надминато и неприменливо.
Со членот 40 во членот 168 се додава нов став (2) со кој се предвидува обврска кога пријавата за запишување се поднесува во електронска форма и прилозите кон истата да се прилагаат во електронска форма потпишани со електронски потпис, а наведеното со цел за создавање на услови за водење на електронска архива,  поедноставување на постапките на одржување на катастарот на недвижностите и намалување на трошоците.
Со членот 41 се предлага измена во член 173 став (1) со што се уредува дигитализацијата на аналогните катастарски планови во функција на ставање во примена на базата на дигиталните катастарски планови. Со измената се уредува и надминување на случаите кога при дигитализацијата ќе се утврди дека границите на некои од катастарските парцели неможе да се дигитализираат, на начин што се врши увид на фактичката состојба и усогласување на податоците од увидот со податоците од службената евиденција и нивно нанесување на дигиталните катастарски планови.

Со членот 42 се менува насловот пред членот 174 и гласи „Отстранување на грешки“,  

Со членот 43 во членот 174 од Законот се предвидува измена со која се овозможува отстранување на грешките кои се однесуваат на податоците за правата и за носителите на правата на недвижностите запишани при востановување и одржување на катастарот на недвижностите доколку не се извршени промени на истите при одржување на катастарот на недвижностите, што се утврдува со увид во правниот основ за запишување.
Со членот 44 по членот 174 се додава нов наслов и нов член со што се овозможува водење на електронски деловодник, за кој во Агенцијата се создадени технички услови. 

 Со членот 45 се менува членот 192 се додаваат две нови точки со кои се пропишува дека и условите утврдени во член 91 став (3) и член 73 став (6) од законот се предмет на надзорот.
Со членот 46 по членот 192 се додаваат три нови члена 192-а, 192-б и 192-в, со кои се уредува надлежност на овластени службени лица на Агенцијата за вршење на надзорот, кои лица се  самостојни при вршењето на надзорот и ги применуваат одредбите од ЗОУП. Се уредува обврска на трговците поединци овластени геодети и трговските друштва за геодетски работи да овозможат непречено вршење на надзорот, се наведуваат неправилностите за кои се утврдува рок за отстранување како и неправилностите за кои се одзема лиценцата и се поведува постапка за порамнување односно прекршочна постапка. 


Со членот 47 се предлага измена на членот 193 со која се уредува бришењето на трговецот поединец овластен геодет односно трговското друштво за геодетски работи од Именикот на трговци поединци овластени геодети и трговски друштва за геодетски работи што се води при Агенцијата врз основа на решението за одземање на лиценцата, како и забраната за регистрирање на ново трговско друштво за геодетски работи во рок од пет години по одземање на лиценцата.
Со членот 48 се предлага по членот 193 додавање на нов член 193-а со кој се уредува надлежност на Управниот одбор на Агенцијата за пропишување на начинот за спроведување на надзорот на работата на трговците поединци овластени геодети и трговските друштва за геодетски работи како и за пропишување на формата и содржината на легитимацијата  на службеното лице кое врши надзор.

Со членот 49 се брише членот 194, со што се врши усогласување со новопредложените членови 192-в и  193 од овој закон.  

Со членот 50 се предлага нов член 195-а со кој се пропишуваат прекршоците и глобите за овластениот геодет вработен кај трговец поединец овластен геодет и во трговско друштво за геодетски работи.
Со членот 51 се предлага измена на членот 196 со кој се пропишуваат полесните прекршоци и  глоби за трговското друштво за геодетски работи, одговорното лице во трговското друштво за геодетски работи и овластениот геодет регистриран како трговец поединец.

Со членот 52  по членот 196 се предлагаат три нови члена 196-а, 196-б и 196-в со кои пропишуваат потешките прекршоци и глоби за трговското друштво за геодетски работи, одговорното лице во трговското друштво за геодетски работи и овластениот геодет регистриран како трговец поединец. Се уредува дека прекршочна постапка води и прекршочни санкции изрекува Прекршочна комисија во Агенцијата како Прекршочен орган, се пропишува составот и начинот на работа на Комисијата, а пред поднесувањето на барање за поведување прекршочна постапка пред Прекршочната комисија се пропишува должност за овластеното службено лице да му предложи на сторителот на прекршокот постапка за порамнување и се пропишува постапката за порамнување.

Со членот 53 се уредува надлежност на Агенцијата во рок од шест месеци од влегувањето во сила на овој закон да ги внесе во ГКИС податоците преземени од интабулационите книги од надлежните судови, а по истекот на рокот, се уредува надлежност на Агенцијата податоците од интабулационите книги од кои неможат да се идентификуваат недвижностите или носителите на правата на недвижностите за кои се однесуваат, или недвижностите се со незапишани права да ги објави во Службен весник на Република Македонија и на ВЕБ страна на Агенцијата. Се предлага исто така  заинтересираните субјекти во рок од пет години да можат да поднесат пријава за запишување на правата на недвижностите и на податоците од интабулационите книги во катастарот на недвижностите кон која ќе достават правен основ, геодетски елаборат и изјава за идентификација. По објавувањето на податоците се предлага Агенцијата да престане да ги издава податоците од интабулационите книги и да ги брише хипотеките запипшани во нив. 
Со членот 54 се предлага надлежност на Агенцијата да изврши усогласување во одржување на катастарот на недвижности на запишувањата извршени согласно член 147 од Законот за катастар на недвижности. 

Со членот 55 се уредува можност геодетските стручни лица распоредени на раководни работни места за кои не ги исполнуваат условите пропишани со Законот за државни службеници да ги задржат работните места со обврска да го дооформат образованието со стекнување на 300кредити според ЕКТС од областа на геодетските работи, а во спротивно да бидат распоредени на работните места согласно актот за систематизација и Законот за државни службеници. 

Со членот 56 се утврдува рок од шест месеци за донесување на подзаконските акти предвидени со овој закон.

Со членот 57 се овластува Законодавно-правната комисија да утврди пречистен текст на Законот во рок од 30 дена од денот на објавувањето.

Со членот 58 се утврдува денот на објавувањето и влегувањето во сила на овој закон.

II Меѓусебна поврзаност на решенијата содржани во предложените одредби


Со предложените измени и дополнувања со Предлог Законот за изменување и дополнување на катастар на недвижности се врши усогласување со Законот за државното правобранителство и со Законот за општата управна постапка.

III Последици што ќе произлезат од предложените решенија


Со предложените измени и дополнувања на Законот за катастар на недвижности ќе се обезбеди поефикасно извршување на работите поврзани со востановување и одржување на катастарот на недвижностите, ќе се создаде можност Агенцијата да врши консултантски услуги и да спроведува обуки во земјата и во странство за работи од областа на катастарот на недвижностите и за геодетски и информатички работи заради технички развој на ГКИС, ќе се уреди прашањето за застапувањето на Агенцијата пред надлежните судови од страна на Државното правобранителство, ќе се овозможи полесен и побрз пристап до податоците од ГКИС со дистрибуција на истите од Агенцијата преку други субјекти.
ОДРЕДБИ ОД ЗАКОН ЗА КАТАСТАР НА НЕДВИЖНОСТИ ШТО СЕ МЕНУВААТ

 Дефиниции

Член 2


Одделни изрази употребени во овој закон го имаат следновo значење:

 
1.”Геодетско-катастарски информационен систем” е интегриран и единствен информационен систем во Република Македонија кој овозможува прибирање, обработка, одржување, управување, користење, дистрибуција, издавање и единствен пристап кон податоците од катастарот на недвижностите, основните геодетски работи, топографските карти и  регистарот на просторни единици;

2. ”Катастар на недвижности” е јавна книга во која се врши запишување на правото на сопственост и на другите стварни права на недвижностите, на податоците за недвижностите, како и на други права и факти чие запишување е утврдено со закон;

3. ”Недвижности” се земјишта, згради, посебни делови од згради и други објекти, како и други недвижности што се запишуваат во катастарот на недвижностите во согласност со закон;

4. ”Службено лице” е лице овластено да врши запишување на правата на недвижностите при востановување и одржување на катастарот на недвижностите;
5. Катастарски единици” се катастарска парцела, катастарска општина и катастарска околија;  
6. ”Катастарска парцела” е основна катастарска единица која е дел од земјиштето дефинирано со граници, што се наоѓа во една катастарска општина и му припаѓа на определен носител на право на сопственост; 
7.  ”Катастарска општина” е катастарска единица која по правило опфаќа едно населено место, освен ако со овој закон поинаку не е предвидено;
8. ”Катастарска околија” е катастарска единица составена од две или повеќе катастарски општини кои претставуваат економска целина со слични природни и други услови;
9. ”Носител на право” е физичко лице, правно лице, Република Македонија или единица на локалната самоуправа на чие име е запишано правото на недвижноста во катастарот на недвижностите;
10. ”Просторен податок” се координати на детални точки што ја дефинираат недвижноста во рамките на единствениот државен референтен систем;
11. ”Описен податок” е податок со кој се врши опишување на својствата и карактеристиките на недвижностите (фактичко користење на земјиштето, класа, викано место, број на зграда или посебен дел од зграда, влез, кат, површина и друго), на правата на недвижностите и на носителите на правата на недвижностите, кои се запишуваат во форма на број или текстуален запис;
12. ”Основни геодетски работи” се работите кои го опфаќаат дефинирањето на државниот геодетски датум, картографската проекција и референтните мрежи со кои се реализира основниот геодетски референтен систем на постојани, хомогени геодетски точки во однос на кои се врши одредување на просторните податоци;
 
13. ”Државен референтен систем” е координатен систем кој го сочинуваат збир на нумерички константи неопходни за да се дефинира положбата и другите својства на геодетските точки и објекти на територијата на Република Македонија;

14. ”Геодетски референтни мрежи” се постојните тригонометриски, полигонометриски, полигонски, линиски и нивелмански мрежи како статични мрежи, како и активните мрежи на целата територија на Република Македонија;

15. ”Премер на  недвижностите” е прибирање на просторни и описни податоци за недвижностите во функција на востановување и одржување на катастарот на недвижностите и нивна обработка и обликување;

16. ”Геодетски елаборат” е техничка документација за извршените основни геодетски работи, премерот на недвижностите во функција на востановување и одржување на катастарот на недвижностите, за извршените геодетски работи за посебни намени кои се од влијание за одржување на катастарот на недвижностите и за геодетските  работи во функција на изготвување на топографските карти, прибрани на лице место;

17. ”Катастарски план” е евиденција на просторните податоци во форма на графички приказ на хоризонталната претстава на теренот во државна проекција кој ги содржи просторните податоци за недвижностите;

18. ”Геодетски работи за посебни намени” се геодетските работи кои се од влијание за одржување на катастарот на недвижностите;

19. ”Просторна единица” е ограничен дел од просторот што се востановува заради евидентирање, собирање и обработка на статистичките и другите податоци од интерес за Република Македонија;

20. ”Странка” е секое физичко и правно лице, државните органи и органите на единиците на локалната самоуправа; 

21. ”Подносител на пријава за запишување” е  носителот на правото на недвижноста, негов законски застапник, полномошник, овластен претставник или лице кое е овластено да бара запишување согласно со закон;

22. ”Национална инфраструктура на просторни податоци” е збир на активности со кои се овозможува квалитетно прибирање, водење, размена и користење на геореференцираните просторни податоци;

23. ”Алфа-нумерички податоци” се податоци кои се запишуваат во форма на број или текстуален запис и

24. ”Запишување по службена должност” е запишување на правата на недвижностите по пат на систематско запишување при востановување на катастар на недвижности, запишување на права на недвижностите во корист на Република Македонија, како и во други случаи предвидени со закон. 
Меѓународна соработка

Член 5

        Агенцијата за катастар на недвижности соработува со надлежните органи или институции на други земји од областа на геодезијата и катастарот на недвижностите.

Надлежност и начин на работата на Управниот одбор на Агенцијата
Член 11


(1) Управниот одбор на Агенцијата ги врши следниве работи:

- донесува статут на Агенцијата, на кој согласност дава Владата на Република Македонија,

           - донесува деловник за работа,

           - предлага стратешки план на Агенцијата,

- донесува годишна програма за реализација на стратешкиот план на Агенцијата,


- донесува годишен финансиски план,


- усвојува годишен извештај за работа,


- донесува подзаконски прописи за спроведување на овој закон,

- донесува акти за плати, надоместоци на плати и други надоместоци, како и акти за оценување на помошните работници во Агенцијата,

           - донесува тарифници утврдени со овој закон и


 - други работи утврдени со овој закон и Статутот на Агенцијата. 


 (2) Управниот одбор работи и одлучува на седници.

Работи што ги врши директорот
Член 15


(1) Директорот на Агенцијата ги врши следниве работи: 


- ја претставува и ја застапува Агенцијата,

- ја организира работата и раководи со стручните служби на Агенцијата,

           - ги извршува одлуките на Управниот одбор,

-изготвува и му предлага на Управниот одбор стратешки план, годишна програма за реализација на стратешкиот план на Агенцијата, годишен финансиски план и извештај за работењето на Агенцијата за претходната година,

- изготвува и предлага на Управниот одбор подзаконски прописи за спроведување на овој закон,


- предлага тарифници утврдени со овој закон,

- донесува акти за организација и систематизација на работните места на Агенцијата согласно со закон,

- предлага и ги извршува актите за плати, надоместоци на плати и други надоместоци и актите за оценување на помошните работници во Агенцијата,

- издава  и одзема лиценци за вршење на геодетските работи;

- се грижи за законито работење и трошење на финансиските средства на Агенцијата,

- издава упатства во врска со спроведувањето на овој закон и на прописите донесени врз основа на него,

- донесува поединечни акти за вработените од областа на работните односи и

- одлучува и за други прашања утврдени со овој закон и со статутот на Агенцијата.

         (2) Директорот на Агенцијата е должен секои шест месеца да доставува извештај за работата на Агенцијата до Владата на Република Македонија. Ако од извештајот за работа се утврдат недостатоци и/или загуби во финансиското работење на Агенцијата директорот е должен истите да ги отстрани во наредните шест месеца.

         (3) Директорот на Агенцијата и заменикот на директорот работата ја вршат професионално. 

Утврдување на внатрешна организација
Член 17


Внатрешната организација на Агенцијата се утврдува согласно со нејзиниот делокруг на работа утврден со овој закон. 

Финансирање на Агенцијата и ревизија

Член 19

(1) Средствата за работа на Агенцијата се обезбедуваат од Буџетот на Република Македонија, приходи од надоместоци, донации и други извори согласно со закон.

(2) Приходите од надоместоци се користат за покривање на трошоците за тековното работење, развој и други надоместоци на вработените и за вршење на други активности.
(3) Доколку со работата на Агенцијата се остварат поголеми приходи од расходи, истите ќе се употребат за осовременување, унапредување на работата и опремување на Агенцијата, како и за стимулирање на работата на вработените. 
Државни службеници со специфична природа на работните задачи и посебност на извршувањето на посебните должности и овластувања

Член 23

(1) На државните службеници во Агенцијата кои вршат работи на организирање и раководење со центрите во Агенцијата, државните службеници кои вршат надзор на работењето над трговците поединци овластени геодети и трговските друштва за геодетски работи и државните службеници кои кои ги извршуваат работите од областа и во врска со геодетско-катастарските работи заради специфичната природа на работните задачи и посебностите на извршувањето на посебните должности и овластувања, основната плата и додатокот на плата за звање им се зголемува за 20%.

           (2)  Државните службеници кои ги извршуваат работите  од областа на информатичко-комуникациската технологија во функција на ГКИС заради специфичната природа на работните задачи и посебностите на извршувањето на посебните должности и овластувања, основната плата и додатокот на плата за звање им се зголемува за 30%.
Содржина на Геодетско-катастарскиот информационен систем

Член 29


(1) ГКИС содржи просторни и описни податоци од катастарот на недвижностите, основните геодетски работи, премерот на недвижностите, топографските карти и регистарот на просторни единици, како и податоци за бесправно изградени објекти и за времени објекти.


(2) ГКИС е составен од следниве делови: основни геодетски работи, катастар на недвижности, евиденција за бесправно изградени објекти, евиденција за времени објекти, топографски карти и регистар на просторни единици. 


(3) Податоците за бесправно изградените и за времените објекти се водат како посебни евиденции, одделно од податоците од катастарот на недвижностите. 


(4) ГКИС се води во електронска и во писмена форма.

Користење, дистрибуција, пристап и издавање на податоците од Геодетско-катастарскиот информационен систем 
Член 34


(1) ГКИС овозможува користење, дистрибуција и пристап до неговите податоци, како и нивно издавање.


(2) Непосреден пристап  до податоците во писмена форма од ГКИС се врши во работните простории  во присуство на овластено лице вработено во Агенцијата.


(3) Користење, дистрибуција и пристап до податоците од електронскиот систем на ГКИС од страна на корисниците се остварува преку глобална електронска мрежа која е поврзана со локалната електронска мрежа на Агенцијата.

Подзаконски прописи

Член 57

Начинот на обновувањето, обележувањето и менувањето на границите на катастарската општина со востановен катастар на земјиште која е предмет на премерот го пропишува Управниот одбор на Агенцијата. 
Работи што ги вршат трговците поединци овластени геодети и трговските друштва за геодетски работи 

Член 73
(1) Теренските геодетски работи кои се однесуваат на основните геодетски работи и премерот ги вршат трговци поединци овластени геодети и трговски друштва за геодетски работи, под услови и на начин определени со овој закон, како јавни овластувања.


(2)Теренските геодетски работи кои се однесуваат на топографските карти можат да ги вршат лицата од ставот (1) на овој член, кога се избрани согласно со прописите за јавни набавки.

(3)Трговците поединци овластени геодети и трговските друштва за геодетски работи покрај работите од ставовите (1) и (2) на овој член ги извршуваат и геодетските работи за посебни намени кои се од влијание за одржување на катастарот на недвижностите.


(4)Трговците поединци овластени геодети и трговските друштва за геодетски работи, работите ги вршат на целата територија на Република Македонија. 

(5) Во називот на трговците поединци овластени геодети и трговските друштва за геодетски работи не смее да се содржи зборот „катастар“.

Странски геодетски инженери
Член 76
          (1) Геодетските работи од член 73 ставови (1), (2) и (3) на овој закон можат да ги вршат и странски правни лица доколку странските правни лица регистрираат во Република Македонија правно лице за геодетски работи под услови пропишани во членот 75 од овој закон.
           (2) Геодетските работи од членот 73 ставови (1), (2) и (3) на овој закон можат да ги вршат и странски правни лица со седиште и регистрирани за вршење на геодетски работи во држава членка на Европската Унија, доколку ги исполнуваат условите од членот 75 алинеи 2, 3 и 4 на овој закон и ги познаваат законите и другите прописи на Република Македонија од областа на геодетските работи.

            (3) Странски геодетски инженер со овластување од друга држава, може да врши геодетски работи на територијата на Република Макeдонија, под услови на реципроцитет, со овластување потврдено од Комората на овластени геодети (во натамошниот текст: Комората), доколку ги познава законите и другите прописи на Република Македонија од областа на геодетските работи. 


(4) Странски геодетски инженер од држава членка на Европската Унија со овластување од државата членка на Европската Унија, може да врши геодетски работи на територијата на Република Македонија, со овластување потврдено од Комората, ако ги познава законите и другите прописи на Република Македонија од областа на геодетските работи.

Стекнување овластување за овластен геодет
Член 78


(1) Со овластување за овластен геодет може да се стекне секое физичко лице кое ги исполнува следниве услови да:


- е државјанин на Република Македонија, или на држава членка на Европската унија.
- е дипломиран геодетски инженер со најмалку три години работно искуство на геодетски работи како дипломиран геодетски инженер и

- има положено испит за стекнување овластување за овластен геодет.


(2) Испитот од ставот (1) алинеја 3 на овој член се полага пред Комисија за полагање на испит за овластен геодет при Комората.


(3) За полагање на испитот од ставот (1) алинеја 3 на овој член се плаќа надоместок на Комората.


(4) Висината на надоместокот за полагање на испитот за стекнување на овластување за овластен геодет се утврдува во зависност од направените трошоци потребни за обезбедување на просторни и материјални услови за спроведување на испитот. Висината на надоместокот за полагање на испитот ја пропишува Комората. 

(5) Комората е должна по спроведувањето на испитот во рок од пет дена да ги извести лицата кои не го положиле испитот, а на лицата кои го положиле испитот да им издаде овластување.


(6) Издадените овластувања за овластени геодети Комората ги запишува во Именикот на овластени геодети.

Издавање и продолжување на овластување за овластен геодет 
Член 79

 (1) Овластувањето за овластен геодет се издава за период од десет години.


 (2) Овластувањето за овластен геодет се продолжува на секои десет години. 


(3) За продолжување на овластувањето за овластен геодет имателот на овластувањето шест месеци пред истекот на рокот за важење на издаденото овластување до Комората поднесува барање. Кон барањето имателот   на овластувањето кој е регистриран како трговец поединец овластен геодет или е вработен во трговско друштво за геодетски работи приложува и сертификат издаден од Комората дека во текот на десетте години посетувал по 20 часа континуирана  едукација од областа на геодетските работи.


(4) Против решението на Комората со кое не се продолжува овластувањето за овластен геодет може да се поднесе жалба до директорот на Агенцијата во рок од 15 дена од доставувањето на решението. Жалбата не го одлага извршувањето на решението.

Одземање на овластување за овластен геодет

Член 81
(1)Овластувањето за овластен геодет се одзема, ако:

- овластениот геодет во извршувањето на геодетските работи не постапува согласно со овој закон и прописите донесени врз основа на него, како и согласно правилата и стандардите на геодетската струка,

- овлатениот геодет при вршење на геодетските работи не ги користи податоците од катастарот на недвижности и не ги користи исклучиво за намената за која се издадени,

- овластениот геодет за извршените геодетски работи наплаќа надоместок кој не е во согласност со член 94 од овој Закон,

- на овластениот геодет му е изречена прекршочна санкција - забрана на вршење професија, дејност или должност,  


- овластениот геодет делумно ја изгуби деловната способност и

- овластениот геодет во рокот определен во членот 79 став (3) од овој закон не поднесе барање за продолжување на овластувањето за овластен геодет.

(2) Овластувањето за овластен геодет од ставот 1 алинеи 1, 2 и 3 на овој член го одзема Агенцијата, а овластувањето од алинеите  4, 5 и 6 на овој член го одзема Комората.
Одземање на овластување за овластен геодет од страна на Агенцијата 
Член 82


(1) Овластувањето за овластен геодет го одзема Агенцијата со решение, кога при извршениот надзор на работата на трговците поединци-овластени геодети и трговски друштва за геодетски работи од страна на Агенцијата ќе се утврдат незаконитости во извршувањето на геодетските работи предвидени во членот 81 став(1) алинеи 1, 2 и 3 на овој Закон.


(3) Против решението за одземање на овластувањето не е дозволена жалба, а може да се поднесе тужба за пред Управен суд.
(4) Одземањето на овластувањето се запишува во Именикот на овластени геодети.

Стекнување на ново овластување

Член 83

(1) Овластениот геодет на кого му е одземено овластувањето во случајот од членот 81 став (1) алинеја 1 на овој закон не може пред истекот на пет години од денот на одземањето на овластувањето да поднесе барање за стекнување на  ново овластување.


(2) За стекнување на новото овластување од ставот (1) на овој член лицето повторно треба да ги исполни условите предвидени во членот 78 став (1) од овој закон.

Одземање на овластување за овластен геодет во случај на изречена прекршочна санкција и делумно губење на деловната способност 

Член 84

Управниот одбор на Комората во случајот од членот 81 став (1) алинеи 2 и 3 на овој закон го одзема овластувањето за овластен геодет, со право по истекот на времето за кое е изречена прекршочна санкција, односно по престанок на причините за делумно губење на деловната способност да побара враќање на овластувањето, што го докажува со доставување на соодветен акт од надлежен орган.

Одземање на овластување за овластен геодет во случај на неподнесување на барање за продолжување на овластувањето за овластен геодет 

Член 85

(1) Управниот одбор на Комората во случајот од членот 81 став (1) алинеја 4 на овој закон го одзема овластувањето за овластен геодет со право да може да се бара враќање на овластувањето.


(2) Овластениот геодет на кого му е одземено овластувањето во случајот од членот 81 став (1) алинеја 4 на овој закон не може пред истекот на една година од денот на одземањето на овластувањето да бара враќање на овластувањето.

Подзаконски прописи

Член 86

Начинот на вршење на геодетските работи за посебни намени, како и формата и содржината на геодетските елаборати за извршените геодетски работи за посебни намени, начинот за стекнување и продолжување на овластувањето за овластен геодет, формата и содржината на образецот на овластувањето, како и формата, содржината и начинот на запишување и водење на Именикот на овластени геодети го пропишува Управниот одбор на Агенцијата.

Заверка и спроведување на геодетски елаборат 

Член 91


(1) За извршените геодетски работи трговецот поединец овластен геодет, односно трговското друштво за геодетски работи изготвува геодетски елаборат.


(2) Во зависност од видот на геодетските работи, геодетскиот елаборат може да се изработи за теренските геодетски работи кои се однесуваат на основните геодетски работи, премерот, теренските геодетски работи кои се однесуваат на топографските карти и за геодетските работи за посебни мени кои се од влијание за одржување на катастарот на недвижностите.


(3) Секој геодетски елаборат мора да биде заверен и потпишан од овластениот геодет регистриран како трговец поединец овластен геодет, односно од овластен геодет вработен во трговското друштво за геодетски работи.


(4) Геодетските елаборати за извршени геодетски работи за посебни намени заедно со правниот основ се доставуваат на заверка и спроведување во Агенцијата. Со заверката Агенцијата тврди дека при изработката на геодетските елаборати се користени податоци од ГКИС и дека за истите е платен надоместок согласно со овој закон.


(5) Висината на надоместокот за заверка на геодетскиот елаборат од ставот (4) на овој член зависи од обемот и содржината на податоците во геодетскиот елаборат.

           (6) Геодетските елаборати за извршените геодетски работи се доставуваат до Агенцијата на спровед
                                 Комора на овластени геодети
Член 96


(1) Овластените геодети регистрирани како трговци поединци овластени геодети или вработени во трговски друштва за геодетски работи се здружуваат во Комората, заради застапување и усогласување на заедничките интереси, заштита на јавните интереси и заштита на интересите на трети лица.


(2) Седиштето на Комората е во Скопје.


(3) Комората е самостојна, непрофитна и независна организација, со својство на правно лице.


(4) Комората се запишува во трговскиот регистар при Централниот регистар на Република Македонија.

Овластувања на Комората

Член 97

(1) Комората има јавни овластувања утврдени со овој закон и за истите води евиденција.


(2) Јавните овластувања се однесуваат на постапката за  стекнување, продолжување, престанок и одземање на овластување за овластен геодет и на постапката за потврдување на овластување на странски геодетски инженер. 


(3) Надзор над вршењето на јавните овластувања од ставот (2) на овој член спроведува Агенцијата преку:

- укажување на определени материјални и процедурални недостатоци во работата на Комората,
- давање препораки за доследно спроведување на законот во делот на извршувањето на јавните овластувања и


- давање мислења и стручна помош. 


 (4) Ако Комората не ги отстрани недостатоците од ставот (3) алинеја 1 на овој член јавните овластувања се одземаат или ограничуваат од страна на Агенцијата за што Комората писмено се известува. 
Надлежност на Собранието на Комората

Член 100

(1) Собранието на Комората:

- донесува Статут и други акти на Комората,

- донесува деловник за работа на Собранието,

- избира членови на Управниот одбор и претседател на Комората,

- донесува програма за континуирана едукација на овластените геодети,

- ја усвојува годишната сметка за изминатата година и предлогот на финансискиот план за наредната година, го разгледува и усвојува извештајот за севкупните активности, подготвен од претседателот на Комората,

- одлучува за висината на членарината и начинот на нејзиното плаќање и

- одлучува за сите други прашања предвидени со овој закон и Статутот на Комората.


(2) Собранието на Комората се состанува редовно еднаш годишно. На седницата е потребно присуство од најмалку половина од вкупниот број членови, а одлучува со мнозинство од присутните.


(3) На редовната годишна седница Собранието на Комората одлучува за годишната сметка и за предлогот на финансискиот план за наредната година и го разгледува и усвојува извештајот за севкупните активности.


(4) Вонредна седница на Собранието на Комората може да свика претседателот на Комората, а врз основа на одлука на Управниот одбор или по писмено барање од најмалку 30 члена на Комората. Ако претседателот не ја свика седницата во рок од еден месец од денот на донесувањето на одлуката на Управниот одбор, односно поднесувањето на барањето на членовите на Комората, седницата ќе ја свика членот на Управниот одбор одреден од овој орган, односно членовите на Комората кои го поднеле барањето.
Управен одбор

Член 101
(1) Управниот одбор е составен од седум члена од кои пет члена од редот на членовите на Комората и на предлог на директорот на Агенцијата два члена од редот на вработените во Агенцијата. 

(2) Управниот одбор:


- утврдува нацрт на статутот и другите акти на Комората,

- донесува решение за издавање, продолжување, престанок и одземање на овластување за овластен геодет, како и решение за потврдување на овластување на странски геодетски инженер.

- ја изготвува и предлага програмата за континуирана едукација на овластените геодети и врши надзор над стручното оспособување на овластени геодети и издава уверенија за спроведено стручно оспособување,


- се грижи за статусот на овластените геодети,

- го организира континуираното стручно оспособување на овластените геодети со организирање семинари и предавања согласно со Програмата за континуирана едукација на овластените геодети,


- води именик на овластените геодети,


- ги подготвува седниците на Собранието на Комората,


- ги извршува одлуките на Собранието на Комората,

- составува предлог на годишната пресметка и предлог на финансискиот план за наредната година,


- се грижи за наплата на членарината, 


- изготвува годишен извештај за работата на Комората и

- одлучува за други прашања кои со закон или со Статутот на Комората се ставени во негова надлежност.


(3) Членовите на Управниот одбор се избираат со мандат од две години со право на повторен избор уште еднаш.

 Збирка на исправи
Член 109

(1) Катастарот на недвижности ги содржи последните запишани податоци за недвижностите содржани во збирката на исправи и податоците кои овозможуваат историски преглед на извршените запишувања.


(2) Во збирката на исправи се содржани геодетските елаборати од премерот, изјавите за идентификација, правните основи на одделните запишувања, пријави за запишување, потврда на Агенцијата за извршено запишување, потврда на Агенцијата за одбивање на запишувањата и други документи поврзани со запишувањата.  

(3) Збирката на исправи се чува во писмена и електронска форма како архивска граѓа од трајна вредност согласно со прописите за архивско работење.

Начело на законитост при запишувањето 

Член 115


Државен службеник при запишувањето во катастарот на недвижностите по службена должност внимава дали се исполнети условите за запишување предвидени со закон, без да испитува дали исправите за правниот основ или актите на надлежните органи се составени, односно донесени согласно со закон.

Издавање на податоци од катастарот на недвижностите 
Член 118

(1) Податоците од катастарот на недвижности Агенцијата ги  издава како:


- имотен лист,

- лист за предбележување на градба,
- копија од катастарски план,

- исправа за фактите што произлегуваат од податоците во катастарот на недвижностите,

- копии од збирката на исправи и
- други податоци кои произлегуваат од катастарот на недвижностите.

            (2) Податоците од ставот (1) алинеи 1, 2, 3 и 5 на овој член Агенцијата ги издава веднаш, односно не подоцна од еден ден од денот на поднесувањето на барањето, а податоците од ставот (1) алинеја 4 на овој член Агенцијата ги издава во рок не подолг од три дена од денот на доставувањето на барањето. 


(3) Копија од катастарски план може да издава и трговец поединец овластен геодет и трговско друштво за геодетски работи, кои за таа цел имаат пристап по електронски пат до дигиталните катастарски планови, под услови и на начин определени со овој закон. 

(4) Копијата од ставот (3) на овој член ја потпишува трговецот поединец овластен геодет, односно овластениот геодет во трговското друштво за геодетски работи, по што ја заверува Агенцијата.

(5)  За заверка на копијата од ставот (3) на овој член се плаќа надоместок на Агенцијата. Висината на надоместокот зависи од обемот и содржината на податоците  содржани во катастарскиот план.
                                   Подзаконски прописи

Член 119
         Висината на надоместокот за заверка на копијата од катастарски план од членот 118 став (5) на овој закон се утврдува со тарифник кој го донесува Управниот одбор на Агенцијата на кој согласност дава Владата на Република Македонија.

 Имотен лист

Член 120

(1) Имотниот лист е јавна исправа со која се докажува запишаното право на сопственост и други стварни права на недвижностите согласно со закон. 

(2) Имотниот лист содржи податоци за:

- катастарските парцели, 

           - зградите и посебните делови од згради и други објекти,


- носителите на правата на недвижностите,

- правото на сопственост и други стварни права на недвижностите, како и други права чие запишување е утврдено со закон,

- правниот основ на запишувањето,

- дата и час на запишувањето и број на предметот по кој е извршено запишувањето,

- висината на побарувањето што се обезбедува со заложното право,


- предбележувањата и


- прибележувањата.

Копија од катастарски план

Член 122

Копија од катастарскиот план претставува извадок од работниот оригинал на катастарскиот план во кој е содржана и несоодветноста на просторните податоци меѓу правниот основ и податоците од премерот, графички прикажана на видлив начин. 
Права на недвижности

Член 126

Во катастарот на недвижностите се запишува правото на сопственост,  подоблиците на правото на сопственост (сосопственост и заедничка сопственост), другите стварни права (право на службеност, право на залог (хипотека), концесии на недвижности и закуп на земјоделско земјиште, право на реален товар и право на стварноправен долготраен закуп на градежно земјиште), право на лизинг, фидуцијарна хипотека, како и други права и факти чие запишување е утврдено со закон.

Надоместок за запишување

Член 136
(1) Правата на недвижностите во катастарот на недвижностите се запишуваат по претходно плаќање на надоместокот.

(2) По исклучок од ставот (1) на овој член во постапката на систематско запишување на правата на недвижностите не се плаќа надоместок за запишувањето, а трошоците за систематското запишување на правата на недвижностите се намируваат со средства од Буџетот на Република Македонија.
(3) Надоместокот од ставот (1) на овој член го плаќа подносителот на пријавата за запишување или стекнувачот на правото на недвижноста за кое надлежниот орган по службена должност го доставил правниот основ за запишувањето, односно лицето во чија корист се врши запишувањето. 
(4) Доказот за платен надоместок подносителот на пријавата за запишување го прилага кон пријавата за запишување.

Отстапувања за катастарски парцели поголеми од дозволените

Член 147
(1) Кога разликите на површините на катастарските парцели од членот 146 на овој закон се поголеми од отстапувањата утврдени во истиот член, се запишува површината на катастарската парцела содржана во правниот основ, а се прибележува дека постои несовпаѓање на површината содржана во правниот основ со површината прибрана со премерот.

(2) За катастарските парцели од ставот (1) на овој член се издава копија од катастарски план на која се прикажани разликите во површините, со прибелешка во имотниот лист дека постои несовпаѓање на површината содржана во правниот основ со површината прибрана со премерот. 
Форма и начин на поднесување на пријава за запишување 

Член 166

(1) Пријавата за запишување на промена се поднесува во писмена или во електронска форма лично, преку пошта или по електронски пат.

(2) Одговорниот државен службеник е должен да стави свој потпис на пријавата која е примена и која истиот ја добил за работа и да постапи по пријавата во роковите определени со овој закон.


(3) Кога пријавата за запишување на промена се поднесува во електронска форма се потпишува со електронски потпис.

Прилози кон пријавата за запишување на промена

Член 168
Кон пријавата за запишување на промена, подносителот на пријавата е должен да приложи соодветна исправа за правен основ за запишување или акт на надлежен орган, а зависно од видот на промената и геодетски елаборат. 

Дигитални катастарски планови

Член 173
 (1) За катастарските општини каде што е востановен катастар на недвижности врз основа на аналогни геодетски планови, со ставање во примена на базата на податоци од дигиталните катастарски планови, ќе се користат податоците добиени од дигиталните катастарски планови.

(2) Кога при дигитализацијата на катастарските планови се утврдат разлики во површината на катастарските парцели од дигиталните катастарски планови со површината од катастарскиот операт, а разликите се поголеми од ( каде што R е површина на катастарската парцела, а М е размер на катастарскиот план), Агенцијата по службена должност донесува потврда за дигитална површина која се доставува до лицето запишано како носител на правото на катастарската парцела.


(3) Новата површина на катастарските парцели, која произлегува од став (1) и (2) на овој член се запишува по службена должност во имотен лист.
(4)  За  ставање  во  примена  на  базата  на  податоци од дигиталните катастарски планови за  секоја катастарска општина, директорот на Агенцијата донесува решение. 

(5) Решението од став (4) на овој член се објавува во “Службен весник на Република Македонија. “

Отстранување на технички грешки 

Член 174

(1) Како технички грешки се сметаат грешки направени при прибирањето и запишувањето на податоците за недвижностите, а кои настанале:

- по однос на податоците за недвижностите како резултат на грешка во пресметување на површината на парцелата, односно зградата или посебниот дел од зградата на парцелата и
- во означување на адресните податоци за недвижностите и личните и адресните податоци за носителите на правата на недвижностите.


(2) При одржување на катастарот на недвижностите се отстрануваат и грешките кои се однесуваат на податоците за правата и за носителите на правата на недвижностите запишани при востановување и одржување на катастарот на недвижностите направени при внесување на податоците во катастарскиот операт, односно на катастарските планови што се утврдува со увид во правниот основ за запишување.


(3) Грешките од ставовите (1) и (2) на овој член се отстрануваат по пријава на странка и по службена должност, со потврда за исправка на грешка. Потврдата за исправка на грешка, односно за одбивање на пријавата за исправка на грешка се доставува согласно со одредбите од членот 150 на овој закон.
         (4) За отстранување на грешките од став (1) и став (2) на овој член не се плаќаат надоместоци. 
Член 192
     (1) Агенцијата врши надзор на законитоста на работењето на трговците поединци овластени геодети и трговски друштва за геодетски работи во постапка по службена должност или по пријава на странка.

      (2) При вршење на надзорот од ставот (1) на овој член се утврдува  дали трговците поединци овластени геодети и трговските друштва за геодетски работи:

1) се регистрирани со претежна дејност вршење на геодетски работи (член 75);

2) геодетските работи ги вршат согласно со овој закон и прописите донесени врз основа на него, како и согласно со правилата и стандардите на геодетската струка (член 90); 

3) се осигурани од одговорност за штета која би можеле да им ја причинат на трети лица при вршењето на геодетските работи и дали уредно го продолжиле осигурувањето од одговорност (член 87);

4) при вршењето на геодетските работи ги користат податоците од катастарот на недвижностите и ги користат само за намената за која се издадени (член 93);

5) за извршените геодетски работи наплаќаат надоместок согласно со членот 94 од овој закон;

6) ги исполнуваат условите предвидени со овој закон по однос на вработените и по однос на  простории и опрема потребни за извршување на геодетските работи (членови 88 и 89) и

7) барањата на странките за вршење на геодетски работи ги заведуваат во деловодната книга и дали податоците за заведените барања ги доставуваат до Агенцијата (член 95). 

      (3) При вршење на надзорот од ставот (1) на овој член се утврдува дали вработен во Агенцијата е регистриран како трговец поединец овластен геодет, односно врши дејност како сопственик или партнер во трговско друштво за геодетски работи или пак геодетските работи кај трговецот поединец овластен геодет, односно трговското друштво за геодетски работи ги извршуваат лица вработени во Агенцијата (член 25).

Член 193

        (1) Ако при вршење на надзорот се утврди дека трговецот поединец овластен геодет, односно трговското друштво за геодетски работи не постапува во согласност со членот 95 од овој закон, Агенцијата писмено ќе го задолжи во рок од десет дена да ги отстрани утврдените недостатоци.

       (2) Доколку во рокот утврден во ставот (1) на овој член не бидат отстранети утврдените недостатоци директорот на Агенцијата ќе донесе решение за одземање на лиценцата за вршење на геодетските работи.

       (3) Врз основа на решението од ставот (2) на овој член се врши бришење на трговецот поединец овластен геодет, односно трговското друштво за геодетски работи од именикот што се води при Агенцијата, како и бришење на претежната дејност во трговскиот регистар што се води во Централниот регистар на Република Македонија.

        (4) Решението од ставот (2) на овој член е конечно.

Член 194
        (1) Ако при вршење на надзорот се утврди дека трговецот поединец овластен геодет, односно трговското друштво за геодетски работи  постапува во спротивност со членовите 25, 75, 90, 87,  93, 94, 88 и 89 од овој закон, директорот на Агенцијата ќе донесе решение за одземање на лиценцата за вршење на геодетски работи.

        (2) Врз основа на решението од ставот (1) на овој член се врши бришење на трговецот поединец овластен геодет, односно трговското друштво за геодетски работи од Именикот што се води при Агенцијата,  како и бришење на претежната дејност во трговскиот регистар што се води во Централниот регистар.

       (3) Решението од ставот (2) на овој член е конечно.
Член 196  
(1) Глоба во износ од 4.500 до 5.000 евра во денарска противвредност ќе му се изрече за прекршок на трговското друштво за геодетски работи, ако:
         1) не е регистрирано со претежна дејност вршење на геодетски работи (член 75);

       
2) геодетските работи не ги врши согласно со одредбите на овој закон и прописите донесени врз основа на него, како и согласно со правилата и стандардите на геодетската струка (член 90);
      
3) не е осигурано од одговорност за штета која би можело да им ја причини на трети лица при вршењето на геодетските работи и уредно не го продолжува осигурувањето од одговорност (член 87);

      
4) при вршењето на геодетските работи не ги користи податоците од катастарот на недвижностите и не ги користи исклучиво за намената за која се издадени (член 93); 

      
5) за извршените геодетски работи наплаќа надоместок кој не е во согласност со членот 94 од овој закон;

      
6)  не ги исполнува условите предвидени со овој закон по однос на вработените и по однос на  просториите и опремата потребни за извршување на геодетските работи (членови 88  и 89); 

       
7) барањата на странките за вршење на геодетски работи не ги заведува во деловодната книга и податоците за заведените барања не ги доставува до Агенцијата (член 95) и 

           8) вработен во Агенцијата врши дејност како сопственик или партнер во трговското друштво за геодетски работи или пак геодетските работи кај трговското друштво за геодетски работи ги извршуваат лица вработени во Агенцијата (член 25).
(2) Глоба во износ од 4.500 до 5.000 евра во денарска противвредност ќе му се изрече на одговорното лице во трговското друштво за геодетски работи за прекршокот од ставот (1) на овој член.


(3) Глоба во износ од 1.000 до 1.500 евра во денарска противвредност ќе му се изрече на овластениот геодет регистриран како трговец поединец за прекршокот од ставот (1) точки 1), 2), 3), 4), 5), 6) и 7) на овој член, како и ако истовремено е вработен во Агенцијата, или пак ако кај истиот геодетските работи ги извршуваат лица вработени во Агенцијата (член 25).

